
 
 
 
 
ᐱᕙᓪᓕᐊᔪᑦ ᑐᓴᕋᑦᓴᑦ  

ᓴᖅᑭᖅᑎᑕᐅᑦᓴᐅᑎᒋᒋᐊᓕᒃ 

ᓯᕗᓕᖅᑎ ᓇᓗᓇᐃᖅᓯᔪᖅ ᐊᖏᔪᖅᑲᐅᑎᖏᑦ ᐊᓯᔾᔨᖅᑕᐅᓂᖏᓐᓂᒃ 

ᐃᖃᓗᐃᑦ, ᓄᓇᕗᑦ (ᔫᓂ 19, 2026) − ᓯᕗᓕᖅᑎ ᔮᓐ  ᒪᐃᓐ ᐅᓪᓗᒥ ᓇᓗᓇᐃᖅᓯᖅᑲᐅᔪᖅ 

ᐊᓯᔾᔨᖅᑕᐅᓂᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ ᐊᖏᔪᖅᑲᐅᑎᖏᓐᓂᒃ, ᒫᓐᓇᑦᓴᐅᑎᒋ ᐱᒋᐊᕐᓗᓂ: 

• ᑯᕆᔅᑎ ᑯᕈᓂᓐ ᒥᓂᔅᑕᒧᑦ ᑐᒡᓕᐅᓂᐊᓕᖅᑐᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 

• ᐃᐅᕆᓐ ᑕᕗᕈ ᒥᓂᔅᑕᒧᑦ ᑐᒡᓕᐅᓂᐊᓕᖅᑐᖅ ᓄᓇᕗᑦ ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᓄᓪᓗ. 

• ᑲᐃᐅᓪ ᓰᓕ ᒥᓂᔅᑕᒧᑦ ᑐᒡᓕᐅᓂᐊᓕᖅᑐᖅ ᓄᓇᓕᓐᓄᑦ ᐱᔨᑦᓯᕋᖅᑎᒃᑯᓐᓄᑦ. 

ᓯᕗᓕᖅᑎ ᒪᐃᓐ ᑎᒃᑯᐊᖅᓯᖅᑲᐅᒻᒥᔪᖅ ᐱᖓᓱᓂᒃ ᒥᓂᔅᑕᒧᑦ ᑐᒡᓕᐊᓂᐊᓕᖅᑐᓂᒃ. 

• ᓵᓐᑎ ᖃᐅᓐᓇᖅ ᑎᒃᑯᐊᖅᑕᐅᔪᖅ ᒥᓂᔅᑕᒧᑦ ᑐᒡᓕᐅᓂᕐᒧᑦ ᐃᓕᖅᑯᓯᓕᕆᔨᒃᑯᓐᓄᑦ. ᒥᔅ ᖃᐅᓐᓇᖅ 

ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᒋᓚᐅᖅᑕᖓ ᐃᓚᒌᑦᓯᐊᖅᑐᓕᕆᓂᕐᒧᑦ ᐃᓄᓕᕆᔨᒃᑯᓐᓂ. 

• ᒥᓯᐅᓪ ᓕᑉᓛ-ᕼᐊᕗᑦ ᑎᒃᑯᐊᖅᑕᐅᔪᖅ ᒥᓂᔅᑕᒧᑦ ᑐᒡᓕᐅᓂᕐᒧᑦ ᐊᕙᑎᓕᕆᔨᒃᑯᓐᓄᑦ. ᒥᔅ ᓕᑉᓛ-

ᕼᐊᕗᑦ ᑐᑭᒧᐊᖅᑎᑦᓯᔨᐅᓚᐅᖅᑐᖅ, ᐊᕙᑎᑦᑎᓐᓂᑦ ᓴᐳᒻᒥᔮᕆᓂᕐᒧᑦ. 

• ᒫᑎᐅ ᐹᑯ ᑎᒃᑯᐊᖅᑕᐅᔪᖅ ᐊᖏᔪᖅᑳᖑᓂᕐᒧᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. ᒥᔅᑕ ᐹᑯ 

ᑐᑭᒧᐊᖅᑎᑦᓯᔨᐅᕋᑖᓚᐅᖅᑐᖅ ᐅᑭᐅᖅᑕᖅᑐᒥ ᑲᑎᒪᔨᖏᑕ ᐱᓕᕆᕕᖓᓂ ᓄᐊᕙᐃᒥ, ᐊᖏᔪᖅᑳᒧᓪᓗ 

ᑐᒡᓕᐅᓚᐅᖅᑐᓂ ᑲᓇᑕᒥ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᑦ ᑎᒥᖁᑎᖏᓐᓄᑦ ᐃᖃᓗᓐᓂ. 

“ᐊᑐᓕᖅᑎᑦᓯᕙᓪᓕᐊᑎᓪᓗᑕ ᐃᑲᔪᖅᑎᒌᒃᑕ ᑐᕌᒐᑦᑎᓐᓂᒃ, ᑐᙵᕕᓕᐅᕆᐊᖃᕋᑦᑕ 

ᑲᔪᓯᕙᓪᓕᐊᑦᓯᐊᕐᓂᖓᓂᒃ ᐱᔭᕇᖅᐸᓪᓕᐊᓯᒪᔭᑦᑕ ᐅᓪᓗᒥᒧᑦ,” ᐅᖃᖅᓯᒪᔪᖅ ᓯᕗᓕᖅᑎ ᒪᐃᓐ. “ᑕᒪᒃᑯᐊ 

ᐃᖅᑲᓇᐃᔭᖅᑎᓕᕆᓂᕐᒧᑦ ᐊᓯᔾᔨᖅᑕᐅᔪᑦ ᓇᓕᒧᒌᓕᖅᑎᑦᓯᔪᑦ ᓴᙱᓂᖏᓐᓂᒃ, ᖃᐅᔨᒪᔨᑕᐅᓂᖏᓐᓂᒃ, 

ᐃᖅᑲᓇᐃᔭᖅᑎᒻᒪᕆᐅᓂᖏᓐᓂᓪᓗ ᓯᕗᓕᖅᑎᒋᔭᑦᑕ ᓯᕗᓪᓕᐅᑎᒋᐊᓕᖏᓐᓄᑦ ᒐᕙᒪᒋᔭᒃᑕ 

ᐱᔭᑦᓴᖃᖅᑐᒻᒪᕆᐅᓂᐊᕐᓂᑎᓐᓄᓪᓗ ᓯᕗᒧᑦ. ᐱᔾᔪᑎᓖᑦ ᑐᓴᕈᒥᓇᖅᑐᒃᑯᑦ ᐊᓯᔾᔨᖅᐸᓪᓕᐊᓂᖏᓐᓂᒃ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᓐᓂ. ᓇᓗᖅᑯᑎᒍᑎᒋᖏᑕᒃᑲ ᓯᕗᓕᖅᑎᐅᖃᑎᒌᓐᓂᐊᖅᑕᕗᑦ ᐱᓕᕆᐊᖃᕐᓂᐊᑎᓪᓗᒋᑦ 

ᑐᕌᒐᑦᑎᓐᓂᒃ ᐱᔨᑦᓯᕋᕐᓂᐊᖅᑎᓪᓗᒋᓪᓗ ᓄᓇᕗᒻᒥᐅᓄᑦ. ᖁᔭᓐᓇᒦᖅᑖᒃᑲ ᑕᒪᒃᑮᒃ ᑐᕇᓴ ᕼᐃᐅᔅ ᐊᒻᒪᓗ ᐃᐅᓪᒪ 

ᐸᐅᕗ ᐊᕐᕌᒍᕋᓴᕐᓂᒃ ᒐᕙᒪᒃᑯᓐᓄᑦ ᐱᔨᑦᓯᕋᓚᐅᕐᓂᖏᓐᓄᑦ. ᑕᒪᒃᑮᒃ ᓇᓗᓇᐃᖅᓯᖃᑦᑕᐃᓐᓇᖅᓯᒪᔫᒃ 

ᓯᕗᓕᖅᑎᐅᒍᓐᓇᕐᓂᖏᓐᓂᒃ ᐊᑦᓱᕉᑎᖃᖅᓯᒪᓂᖏᓐᓂᓪᓗ ᓄᓇᕗᒻᒧᑦ, ᑲᔪᓯᑦᓯᐊᕈᔾᔭᐅᖁᕚᒃᑲ.” 



 
 
 
 

ᐱᕙᓪᓕᐊᔪᑦ ᓴᖅᑭᖅᑕᐅᔪᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca.  
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

